
UITTREKSEL

Gedurende 1995/96 is 45 swartwitpense in die Sandveld Natuurreservaat hervestig.
Die doel van die studie was om die interaksie tussen swartwitpens en hul (nuwe)
habitat en ander wildspesies te bestudeer ten einde ‘n effektiewe bestuursplan te
verseker. Die volgende aspekte is bestudeer, veldtoestand, bevolkingsekologie,
habitatvoorkeure, voedingsvoorkeure en interspesie interaksie en kompetisie vir

hulpbronne en ruimte.

Die habitats voorkeurgebiede van die swartwitpense is ontleed deur die botaniese
samestelling, die smaaklikheid van die grasse, basale bedekking, grondbedekking en
fitomassa van die gebiede te bepaal. Die veld verkeer in ‘n redelike tot uitstekende

toestand. Die swartwitpensgetalle het vanaf 45 by met hervestiging tot September

1999 gegroei tot 128. Twee teeltroppe, een trop vrygesel bulle en drie territoriale
bulle word in die Vetrivier-Noord bestuursgebied gevind, terwyl een teeltrop, drie
vrygesel bulle en een territoriale bul in die Vetrivier-Suid bestuursgebied gevind
word. Geboortes het regdeur die jaar voorgekom met ‘n piek in Februarie en Maart,

met 'n tweede piek gedurende September en Oktober.

Die habitat wat voorkeur geniet in die Sandveld Natuurreservaat is soortgelyk aan wat
waargeneem is in vorige studies. Die swartwitpens toon ‘n voorkeur vir oop savanna

boomveld habitat.

Die swartwitpens is hoofsaaklik ‘n grasvreter, maar het wel in die droé wintermaande
vrugte en blare van boom- struik- kruid- en biesiespesies benut. Gedurende die studie
is 33 plantspesies as benut aangeteken, waarvan 25 as grasspesies geidentifiseer is.
Die swartwitpens is selde saam (in die teenwoordigheid van) ander wildspesies
waargeneem. Moontlike geskikte habitatsgebiede met groot bevolkings van ander

wild teenwoordig is deur die swartwitpense vermy.

Bestuursaanbevelings word gemaak, rakende wildgetalle, voeding, bosverdigting en

veldtoestand, wat gebaseer is op bevindinge van hierdie en vorige studies.
SLEUTELWOORDE

Sandveld Natuurreservaat, veldtoestand, habitat, bevolkingsekologie, voeding.

Opgedra aan

Hamwat dlles geraak het en my gesin
Pa Ma Janine Cilliers wAra@

Nature may be a cruel contradiction
forever warring against life -
essage is the friendship of God.

hat friendship w e cannot be affraid.

Life is the glorious experim ent,

and Death the great adventure,

_w hen the mists shall at las{{iz’ﬂ‘ long enough for us to see clearly.

- Vivienne de W atteville

